
ALVU AUDIENSIA

Modul treinamentu ida ne’e intende atu asisti jestor saude no jestor programa
imunizasaun no fasilitador atu halao treinamentu ba pesoal saude kona ba
introduzaun vasina Haemophilus influenzae tipu b (Hib) iha pentavalent
(DPT+HepB+ Hib) iha programa imunizasaun. Intensaun mak atu fornese
informasaun nebe pratika, tekniku no relasiona ho operasionalidade
introduzaun vasina foun. Treinamentu ne’e tenke hasa’e kapasidade pesoal
saude atu introduz vasina pentavalent ho diak iha sira nia servisu imunizasaun
no bele fo konsellu ba membru komunidade no inan sira kona ba vasina ne’e
no nia benefisiu ba sira nia labarik no komunidade.

Modul treinamentu ida ne’e kria ona husi divisaun EPI iha Ministerio da
Saude ho asistensia tekniku husi UNICEF no hetan input husi Grupu de
Traballu Tekniku EPI.

Atu hetan informasaun seluk, favor kontaktu ba:
Sr. Caetano Gusmao,

EPI Manager Nasional

Ministerio da Saude

Email: wairisi@yahoo.com.au

Mobile : +670-77234849

Ministerio da Saude,

Republica Democratica de Timor-Leste, 2012

KONA BA TREINAMENTU

Objetivu modul treimentu ne’e

1. Atu eduka vasinador kona ba moras Haemophilus influenzae tipu B
(Hib).

2. Atu treinu vasinador kona ba vasinasaun pentavalent nebe seguru no
propriu.
Atu hemenus taxa drop-out no hasa’ec kobertura liu husi hasa’e
kapasidade vasinador atu komunika ho inan-aman, ema nebe tau matan
ba labarik sira seluk, lider lokal kona ba vasina Hib no imunizasaun en
jeral.

Se mak tenke simu treinamentu ne’e?
Pesoal saude, nebe fornese vasinasaun ba labarik sira, ho sira nia supervisor sei
hetan benefisiu husi treinamentu ida ne’e.
Objectivu: Wainhira sesaun ne’e remata, partisipante sira sei bele atu:
e mensiona faktus xave kona ba infesaun no moras Hib, inklui oinsa atu
moras ne’e sei transmite no nia sintoma.
e Hatudu tekniku imunizasaun vasina pentavelent nebe los.
o deskreve rai vasina pentavalent nebe propriu.

e Komunika ho labarik sira, nebe hetan imunizasaun, nia inan aman ho
efetivu

Tempu: tempu nebe presiza atu apresenta modul ne’e maiz ou menus oras 3 —
4,

Preparasaun molok treinamentu:
¢ Reve Nota ba Treinador ho nia konteudu molok inisia treinamentu.

* Fotokopia materia ba partisipante treinamentu (kopia ida kada partisipante)

Nota ba Treinador:

1. lha sesaun premeiru treinamentu, introduz ita nia-an. Husu partisipante atu
introduz sira nia an no fo informasaun kona ba sira nia “latar belakang” no
esperiensia.

2. Rekonhese katak iha nivel esperiensia nebe diferente iha grupu laran, ne’e

duni ema ida-idak sei hetan benefisiu husi esperiensia no idea husi membru
grupu.



3. Apresenta tempu no objetivu, no esplika saida mak partisipante sira sei bele
halo diak liu tan depois de sesaun treinamentu.
4. Ita karik hakarak atu husu ba partisipante sira atu esplika sira nia
espetasaun kona ba sesaun treinamentu. Sira sei mensiona nesesidade
importante treinamentu nebe ita seidauk antisipa, maibe ida nebe bele
inkorpora ho fasil iha sesaun ne’e.

Orariu Treinamentu: (Total oras 3)

Sesaun Konteudu Metodu Durasaun
Sesaun 1: Objetivu treinamentu, Diskusaun 15 min
informasaun introduzaun fasilitador no
jeral kona ba partisipante, regulamentu baziku
treinamentu treinamentu (lao tuir orariu,

partisipatoriu, hi’it liman atu husu

perguntas, la koalia ho kolega

seluk)
Sesaun 2: Antesedente no orariu Diskusaun uza 30 min
Introduzaun imunizasaun Flip chart ka

papan tulis

Sesaun 3: Rasionalidade ba vasina Hib no Diskusaun uza 45 min
Tanba sa ita moras Hib flip char no tuir
presiza vasina ho
pentavalen? apresentasaun
Sesaun 4: Detailladu kona ba vasina no Diskusaun ho 60 min
vasina metodu vasinasaun apresentasaun
pentavalent tuir senariu kazu
Sesaun 5: Ezersisiu Los ka Sala (halao iha Ezersisiu Los ka 30 min
Availasaun & | grupu) no feedback husi Sala nebe halao
Feedback treinamentu uza

aprezentasaun
kona ba feed
back rekorda iha
flip chart liu husi
diskusaun grupu




Sesaun 2: INTRODUZAUN

LE’E KAPITULU KONA BA ANTESEDENTE NO ORARIU IMUNIZASAUN IHA
MATADALAN OPERASIONAL

Nota ba Treinador:
1. Lidera diskusaun uza pergunta hirak ne’e:
e Tansa governu implementa programa imunizasaun?
e dehan to’ok kobertura imunizasaun iha ita boot sira nia area servisu?
No iha Timor Leste?
* Bele deskreve to’ok orariu imunizasaun?

2. Alista resposta iha flipchart no diskute iha grupu. Remata sesaun ne’e hodi
dehan katak vasina pentavalent sei troka vasina tetravalent nebe ezisti iha
orariu imunizasaun.

3. Ratifika resposta balun nebe la dun los uza informasaun tuir mai ne’e.

PONTU XAVE:

e Objetivu jeral programa imunizasaun mak atu reduz morbidade no
mortalidade iha labarik sira tinan lima ba kraik nebe kauza husi moras
nebe bele prevene ho vasina iha Timor-Leste.

¢ Imunizasaun mak intervensaun xave ida atu ajuda salva labarik sira nia
moris. Husi tinan 2003 to’o 2010, kobertura imunizasaun kompletu iha
Timor-Leste aumenta dala tolu husi 18% to’o 53%. Timor-Leste mos
hetan ona susesu iha ezersisiu validasaun ba eliminasaun moras tetanus
maternu no neonatal. Maske sistema vijilansia no reportajen presiza atu
hadia, numeru kasu polio la deteta dezde 1996.

e Governu Timor-Leste, liu husi Ministerio da Saude, iha komitmentu atu
asegura katak Timor oan hotu bele asesu no hetan servisu imunizasaun
no suplementariu vitamin A ho kualidade diak.

e Maske introduzaun vasina pentavalent la presiza esforsu espesial husi
inan aman, unidade EPI| hakarak atu informa inan aman kona ba
melloramentu ne’e iha programa imunizasaun. Atu informa inan aman,
sei iha eventu lansamentu nasional, anunsiamentu iha radio, jornal no
mos spanduk ki‘ik. Unidade EPI sei fornese informasaun ba pesoal
saude, PSF no lider lokal kona ba vasina foun ne’e atu ajuda sira hatan
pergunta no preukupasaun sira husi inan aman.



EPI fornese servisu ba grupu alvu tuir mak labarik hotu menus husi tinan 1
(fulan 0 —11) no feto hotu ho idade reprodutiva (inklui inan isin rua sira)

Vasina nebe rekomenda mak hanesan tuir mai ne’e:

BCG - Bacillus Calmette-Guerin

OoPV - Oral Polio Vaccine

DPT - Diphtheria, Pertussis, Tetanus

HepB - Hepatitis B

TT - Tetanus Toxoid

Measles - Measles

DT - Diphtheria and Tetanus

DTP-HepB - Diphtheria, Tetanus, Pertussis, and Hepatitis B

Hib

Heamophilus infuenzae type b Vaccine
Orariu imunizasaun ba infante <tinan 1 (hahu husi loron moris to’o fulan 12)

Iha kazu vasina pentavalente (DTP+HepB+Hib)

Tipu vasina Bainhira mak fo

BCG, OPV O Iha tempu moris (ka imedieta hafoin moris)

OPV1, DTP-HepB1-Hibl |lha semana 6

OPV2, DTP-HepB2-Hib2 | lha semana 10 (ka semana 4 hafoin OPV1, DPT],

HepB1-Hib1)

OPV3, DTP-HepB3-Hib3 | lha semana 14 (ka semana 4 hafoin OPV2, DPT2,
HepB2-Hib2)

Measles Iha fulan 9

( )

Nota: Vasina foun pentavalent (DPT-HepB-Hib) sei troka vasina
tetravalent nebe eziste (DPT-HepB). Vasina foun ne’e sei fo protesaun ba
labarik hasoru moras 5 — moras difteria, pertusis, tetanus, hepatitis B, no

Hib (meningitis and pneumonia).

\_ J

Atensaun: hafoin ita boot vasina labarik ida, ita boot tenke fo hatene ba inan aman
kona ba vasina saida mak labarik ne’e hetan, mensiona kona ba efeitu kolateral
(efek samping) no oinsa atu responde ba efeitu hirak ne’e, no tenke asegura katak
inan aman hatene bainhira mak tenke lori fali sira nia oan mai fali simu imunizasaun
seluk. Dehan ba inan aman — no husu sira atu hato’o sira nia pergunta — mak parte
importante ida husi ita nia servisu.




Sesaun 3: TANBA SA ITA PRESIZA VASINA?

LE’E KAPITULU KONA BA RASIONALIDADE BA VASINA Hib NO MORAS Hib IHA
MATADALAN OPERASIONAL

Nota ba Treinador:
1. Lidera diskusaun uza pergunta hirak tuir mai ne’e:

Ita bo’ot haree tiha ona labarik nebe hetan moras pneumonia? Saida mak
nia simtoma? Labarik ne’e sei konsege moris?

Ita bo’ot haree tiha ona labarik nebe hetan moras pneumonia? Saida mak
nia simtoma? Labarik ne’e sei konsege moris?

Ita boot rona ona kona ba moras Hib? Qinsa ita boot bele esplika kona ba
moras ne’e?

2. Alista resposta iha flipchart no deskuti iha grupu. Halo aprezentasaun 1.
Remata sesaun ne’e ho sumario katak vasinasaun pentavalent ho Hib maka
dalan nebe diak liu atu proteje hasoru moras pneumonia no meninjitis nebe
kauza husi Hib no vasinasaun pentavalent bele proteje hasoru moras 5.

3. Ratifika resposta nebe la los uza informasaun iha karaik ne’e.

PONTU XAVE:

Pneumonia mak infesaun atenbook. Ne’e sai hanesan kauza komun ba
mortalidade iha labaraik tinan lima ba kraik. Nia sintoma mak dada i’is
bo’ot, hirus matan istika an, mear no isin manas.

Bakteria meninjitis mak infesaun membrane nebe taka no proteje spinal
cord no kakutak. Bakteria meninjitis sei hamate se karik la hetan
tratamentu lalais ho antibiotika nebe los. Maske ho tratamentu nebe
propriu, 3-25% husi labarik sira nebe hetan infesaun sei mate. 15 - 35%
husi labarik sira, nebe hetan infesaun meninjitis Hib no konsege moris,
hetan difisiente permanente hanesan difikuldade atu halo movimentu, la
iha kapasidade atu estuda no diuk.

Haemofilus influenza tipu b (Hib) mak bakteria ida nebe relasiona ho
numeru moras grave ba labarik sira, hanesan infesaun ba membrane
kakutak (piogenik meninjitis), pneumonia, bubu no infesaun iha orgaun
internal seluk no ruin. Hib maiz ou menus responsabiliza ba metade kazu
piogeniku meninjitis iha grupu idade fulan 6 to’o tinan 2 no mos tuir
estimasaun kauza 20% kauza pneumonia ba labarik sira iha grupu idade
ida ne’e. Hib mak moras seriu ba labarik ki’ik sira (to’o tinan 2); hafoin
tinan 5 risku atu hetan moras ne’e la dun bo’ot. Labarik ida husi nain 20



nebe hetan moras meninjitis Hib mate no 10 — 30% husi sira sofre moras
kakutak permanenti.

Pneumonia mak kauza nebe lidera labarik sira mate iha Timor Leste. Tuir
relatoriu SIS 2011, programa IMCI identifika kazu 509 husi moras grave
pneumonia mosu ba labarik sira (tinan 0 — 5). Hospital 6 iha Timor Leste
relata katak kazu pneumonia 1830 no kazu meninjitis 51 iha labarik sira
ho grupu idade tinan 0 — 5 hetan tratamentu iha tinan 2011. Hamutuk
ho ida ne’e, hospital mos relata katak mate 36 kauza husi pneumonia no
mate 11 tanba meninjitis ba labarik sira iha idade menus husi tinan 5.
Governu iha planu atu introduz vasina Hib hanesan parte ida husi vasina
pentavalent (DPT, Hep B, Hib) atu nune’e bele prevene labarik sira nebe
mate tanba moras pneumonia ka meninjitis nebe kauza husi Hib.

Vasina Hib inklui ona iha programa imunizasaun rutina iha nasaun liu
150 iha rejiaun hotu-hotu iha mundo. Hanesan konsekuensia ida, moras
Hib invasivu pratikamente menus ona iha nasaun dezenvolvidu sira no
nia insidensia rapidamente reduz iha parte balun nasaun dezenvolve
sira.

Hanesan Sarampu, Hib pasa husi ema nebe hetan infesaun ba ema seluk
liu husi kaben (droplets saliva) bainhira ema nebe hetan infesaun mear
ka fani. Hib bele mos espalla bainhira labarik sira uza boneka no sasan
seluk troka malu se nu kazu sasan ne’e sira tau iha sira nia ibun.
Transmisaun sei aumenta maka’as liu tan bainhira labarik sira halimar
hamutuk ba periodu tempu naruk. Labarik sira sempre asymptomatic
carriers husi bakteria Hib, hatudu laiha sinal ka simtomas maibe bele
afeita nafatin sira seluk.

Moras Hib barak liu mosu ba labarik sira iha idade tinan lima ba karaik.
Labarik sira ho idade fulan 4 to’o 18 mak hetan risku a’as liu (WHO,
2006). Ne’e duni importante liu atu fo imunizasaun ba labarik sira no
prevene sedu sira husi moras. |lha tempu moris, antibodi inan nian
sufisiente atu proteje labarik sira. Bainhira labarik sira to’o ona idade
fulan 2 ka 3, nivel antibodi inan nia iha labarik sira komesa tun no risku
infesaun Hib sa’e. Bainhira halo idade tinan 5, labarik barak mak hetan
rasik imunidade hasoru moras Hib, ne’e duni moras Hib hafoin tinan lima
komesa menus.

Diagnosa no tratamentu ba moras Hib difisil liu.

Imunizasaun vasina Hib mak dalan pratiku mesak nebe bele prevene
moras Hib. Labarik sira tenke simu doze tolu molok halo tinan ida
kompletu.

Vasina Hib seguru no efikas. Imunizasaun Hib mak estratejia kustu
efetivu ba prevensaun moras.



Nota: Komponente Hib iha vasina pentavalent sei proteje mesak moras
pneumonia no meninjitis nebe kauza husi Haemofilus influenzae tipu b.
Labarik sei bele hetan pneumonia ka meninjitis husi kauza seluk.

Note: Maske hanaran Haemofilus influenzae tipu b maibe ne’e laos kauza
influenza (hanesan “flu”) or fani baibain. Hib mos la hanesan ho HIV ka
Human Immunodeficiency Virus, virus nebe kauza AIDS. hanesan ne’e
mos, Hib la hanesan ho HepB ka Hepatitis B, virus nebe kauza infesaun
(hepatitis) no kankru aten.

J

~N

( Nota: Dezde 2007 vasina tetravalent uza iha Timor Leste atu proteje
labarik sira husi moras ha’at - diftheria, pertusis, tetanus no hepatitis B.

AGORA, Vasina foun pentavalent sei proteje labarik sira husi MORAS
LIMA - diftheria, pertussis, tetanus, hepatitis B no Haemofilus influenzae
tipu b (Hib)

| J

10



Sesaun 4: VASINA PENTAVALENT

LE’E PAJINA VASINA PENTAVALENT NO PASU ATU INTRODUZ VASINA IHA
MATA DALAN IDA NE'E

Nota ba Treinador:
1. Sei halo aprezentasaun 2. Encoraga discusaun no perguntas.
2. Sesaun tuir ba secenariu kazuPontus importante:

Formulasaun nebe EPI Timor Leste sei fornese mak Vasina Pentavalent
Likuida (Liquid Pentavalent Vaccine/LPV). Vasina ne’e iha antijen 5 (DPT+
HepB+ Hib) iha formulasaun ida.

Vasina Pentavalent Likuida sei desponivel iha presentasaun doze 10.
Vasina Pentavalent tenke rai iha fatin ho temperature 2-80C, iha jeleira
ILR no labele sai fatuk. Tenke uja ice pack nebe kondisionadu durante
transportasaun atu nune’e vasina labele sai fatuk. Vasinador tenke halo
shake test ba vasina nebe deskonfia sai fatuk ona, no vasina nebe a’at
wainhira halo teste tenke haruka fila fali ba SAMES.

Seri doze tolu iha primeira konsidera rutina. Doze premeiru fo ba labarik
idade semana ne’en ka liu. Vasina dala ruma fo iha tempu hanesan ho
vasina DTP, OPV no HepB, iha semana 6, 10, no 14. Interval entre doze
(vasina Hib) pelu menus fulan ida.

Doze husi vasina pentavalent mak 0.5 ml. Maneira fo hanesan ho vasina
DPT. Vasina pentavalent uza dereitamente husi vial no fo(sona)
intramuscular iha labarik nia kelen leten parte liur.

Vasina Hib seidauk asosiado ho efeitu seriu edversivu sira ruma. Maske
nune’e kulit sai mean, bubu, no moras iha sona fatin dalaruma akontese
to’o 25% husi sira nebe hetan imunizasaun. Hanesan reasaun bain-bain
komesa entre loron ida depois simu imunizasaun no para iha loron 1-3.
Vasina Hib (vasina pentavalent) seguru no efikas. Fornese protesaun 85
—95% wainhira kompleta ona tuir orario.

Politika vial multi-doze ba vasina pentavalent sei hanesan DPT, HepB
nian.

Tally sheets, formatu relatoriu, rejistu MCH, kartaun stok, LISIO: pesoal
sira sei bele uja kolom nebe eziste ona hodi hatama data vasina
pentavalent too kria no produs formatu foun pentavalent nia print

Hari’i komitmentu no suporta ba introduzaun vasina pentavalent husi
departementu seluk mak hanesan Polisia, MSS, eskolas, parseiru, ONG,
Igreja, grupu baze no lider komunitariu, nsst.

e Pesoal saude sei fo tempu atu fo informasaun ba xefe suco, aldeia no
autoridade seluk hodi influensa sira kona ba vasina foun no ninia
benefisiu ba labarik sira no ba komunidade. Bele hare perguntas ne’ebe
karik sei husi husi familia no ninia posibilidade fo resposta.

Kompleta sesaun DPT

Nota: Karik labarik ida simu ona doze 1 ou 2 husi vasina DPT-HepB
(tetravalent), maka labarik sira tenki halo seri husi doze tolu vasina
pentavalent ho doze 1 ka 2 (apropriadu), mantein intervalu minimu
semana 4 entre doze. Doze ideal ba idade doze tolu mak semana 6,10
no 14; maske nune’e, karik la iha posibilidade, maka doze segundo no
terseiru tenki fo lalais iha semana 4 iha doze uluk.

Mata dalan ida ne’e fo tranzisaun husi tetravalent (DPT-HepB) ba
vasina pentavalent (DPT-HepB-Hib no evita konfuzaun hodi uja vasina
rua iha ne’ebe hanesan.

Kazu Senariu 1.

Depois lansamentu vasina pentavalent ba teritoriu laran tomak, inan ida sei
mai iha sesaun imunizasaun ho nia bebe idade semana 6 nebe simu ona BCG
iha tempu moris. Oinsa atu fo imunizasaun ba labarik nebe mai?

Resposta: Fo doze permeiru pentavalent no OPV, fo konselu ba inan atu hare
karik iha efeitu kolateral no dehan ba inan atu lori fali nia oan mai fasilidade
depois semana 4 hodi simu doze segundo pentavalent no OPV.

Kazu Senariu 2.
Depois lansamentu vasina pentavalent iha teritoriu laran tomak, inan ida mai
vizita sesaun imunizasaun ho nia oan idade semana 10 nebe simu ona BCG no

12



doze permeiru tetravalent semana 6. QOinsa ita boot fo imunizasaun labarik
nebe mai?

Resposta: fo doze vasina pentavalent no OPV, hato’o ba inan sira atu hare karik
iha efeitu kolateral no dehan ba sira atu lori fali sira nia oan mai fasilidade
saude depois semana 4 hodi simu doze terseiru ba pentavalent no OPV.

Kazu Senariu 3.

Depois lansamentu vasina pentavalent iha nasaun laran, inan ida mai sesaun
imunizasaun ho labarik idade fulan 6 nebe mak simu ona BCG no doze tolu
tetravalent no OPV. Inan ne’e husu atu fo vasina foun ba nia oan. Oinsa fo
konselu ba inan ne’e?

Resposta: Esplika ba inan ne’e katak vasina pentavalent laos foun hotu.
Komponente vasina DPT, HepB, ne’e hanesan ho vasina tetravalent. Ida nebe
foun mak vasina Hib. Ne’e duni la presiza atu repete orariu simu vasina doze 3
ho vasina pentavalent. Aliende ne’e, labarik sira nebe la simu vasina foun
pentavalent mos hetan protesaun husi moras Hib, tanba husi “herd immunity”.
Herd immunity katak bainhira numeru boot husi labarik iha komunidade mak
hetan imunizasaun hasoru moras nebe espesifiku, labarik sira seluk iha
komunidade nebe la hetan imunizasaun mos hetan ona protesaun husi moras.
Fo konselu ba inan ne’e atu fila fali mai iha fulan 9 hodi simu vasina sarampu
no suplementariu vitamina A.

( )

Rekorda doze pentavalent
Nota: pesoal saude bele uja coluna nebe’e existi ba DPT ou HepB hodi
hatama vasina pentavalent liu husi hakerek liman. Ne’e tenke halo to’o
hetan format foun nebe’e inklui vasina pentavalent (tally sheets, formatu
\relatoriu, registo SIO, registo stock, Lisio) J

Note: introduzaun vasina pentavalent konsidera hanesan oportunidade
atu hametin rutina imunizasaun iha servisu prestasaun nian.

Sesaun 5: AVAILASAUN & FEEDBACK

Nota ba Treinador:

1.

Ida ne’e sei kompostu husi ezersisiu avaliasaun grupu (sim ou lae) no
feedback diskusaun ba iha trainamentu

. Uja presentasaun 3. Enkoraga diskusaun no perguntas. Husu ema ida-idak

atu responde permeiru ba perguntas ida-idak los no lae, no husu grupu atu
re afirma, karik bele fo mos oportunidade ba participantes hotu

. Finally, husi participants atu fo sira nia feedback ba treinamentu refere

(content, methodology no arrangements). Record feedback ba iha flip chart.
Ikus liu hatoo obrogadu wain ba kolega sira ne’ebe bele ajuda hodi organiza
treinu refere

. Fo feedback no availasaun nebe hasoru iha national EPI manager no EPI

fokal point iha nivel distrito.

Mata dalan ba Pesoal Saude

Frekuensia husu perguntas
Tanba sa ita halo introduzaun vasina pentavalent ba Timor-Leste?

Mudansas husi tetravalent (DPT-Hep B) ba pentavalent (DPT-Hep - Hib) katak
kontein injecsaun DPT sei proteje labarik husi moras meninjitis no pneumonia
nebe seriu nune’e mos moras seluk, hanesan ita hantene infeksaun moras
pneumonia comum liu mak husi Hib. Karik moras ida mak halo cauza ba labarik
sira nia saude, morbidade no mortalidade iha nasaun. Prevalencia meninjitis
ne’e moras seriu nebe seidauk hatene akuradu liu .Katak rekerimentu esensial
husi vasina pentavalent ne’e diak la iha esforsu aumentu husi parte rua mak
pesoal saude ou familia, seidauk halo fornesementu protesaun hasoru numeru
moras ida nebe causa husi Hib .

Oinsa orariu doze ba vasina foun pentavalent?

Orariu ba vasina foun pentavalent sei hanesan orariu tetravalent nian katak
iha semana 6, 10 no 14

Oinsa prezentasaun no mantein temperatur?

Vaccine Pentavalent Liquidu (LPV) sei disponivel iha doze 10 . vasina
pentavalent tenki rai/tau iha temperatur 2-8 celciu no labele sai fatuk/frozen.
Kondisaun pakote malirin nebe uja durante halo transporta atu prevene
malirin

Oinsa mak ita fo vasina labarik nebe simu ona doze husi vasina tetravalent?

Se karik labarik ida simu ona doze 1 ka 2 husi vasina DPT-HepB (tetravalent),
nune’e ita tenki fo hotu vasina ba labarik ne’e sesaun doze tolu ho doze ida ka
rua nebe apropriadu husi vasina pentavalent, mantaein intervalo doze husi
semana 4. Idade nebe ideal liu atu hetan doze tolu ne’e hotu mak semana 6,10
no 14; maske nune’e, karik la iha posibilidade, maka doze segundo no terseiru
sei fo lalais bainhira semana 4 liu hanesan doze uluk.

Mata dalan ida ne’e atu halo tranzisaun husi vasina tetravalent (DPT-HepB) ba
pentavalent (DPT-HepB-Hib) no atu evita confuzaun husi modelu rua husi
vasina iha tempu nebe hanesan.

Rute no doze saida husi vasinasaun?

Doze vasina pentavalent mak 0.5ml. modelu husi administrasaun vasina
pentavalent mak hanesan vasina DPT. Vasina pentavalent diretamente uja husi
frasku no fo injesaun intramuskula iha antero-lateral husi labarik nia kelen
klaran. VasinaPentavalent (DTP-Hep.B-Hib) labele fo iha buttock ou iha
intradermal, tanba, permeiru bele fo risku no estragu nerve iha area refere,
segundo vasina refere sei la fo response adekuadu ba produsaun antibody

Oinsa ita rekorde no relata vasinasaun pentavalent?

Pesoal saude sei uja kolom nebe existe ona ba DPT ou HepB hodi hakerek tama
vasina pentavalent nia hodi hakerek ho liman, ida ne’e sei halo to’o hein
formatu foun produse no sei inklui vasina pentavalent (tally sheets, formatu
relatoriu, MCH registu, stock registu, Lisio)

Sei iha mudansas/politika ba loke frasku vasina nia/Multi-Dose Vial Policy?

Existencia politika /multi-dose vial policy ba vasina DPT-HepB sei halo tuir
vasina pentavalent (DPT-HepB-Hib). Politika ida ne’e iha potencial atu redus
taxa estragus vasina to’o 30% husi rezultadu anual nebe signifikadu ba iha
kustu vasina nian

Ida nebe mak eventu adverse depois de imunizasaun vasina pentavalent?

Vasinasaun Hib la iha asosiadu ho efeitu adverse nebe seriu liu, maske nune’e,
kulit/isin mean, isin bubu acontese no iha fatin injecsaun nian sei mosu 25%
akontese ba sira nebe vasina ona. Mosu reasaun sei iha loron 1 depois
imunizasaun no bele loron 1-3. Restu husi bai-bain, labarik bele hetan isin
manas ou bele halo iritasaun akontese iha tempu badak deit.

Kazu eventu akontesementu depois imunizasaun hotu, inklui vasina

pentavalent tenki relata tuir mata dalan ba vijilansia EADI no responde mata
dalan operasional nian

Hanesan ita uja vasina hotu, labarik nebe halo vasina fo hanoin tenki oras
menus husi 30 minutes labele liu ida ne’e, ba posibilidade husi akontese
imediata ba reasaun.

Perguntas nebe familia sei husu no sujestaun hodi responde

Saida mak diak husi vasina foun ba hau no hau nia labarik?

Diak husi vasina pentavalent mak ita nia oan sei hetan proteje ba moras balun
mak pneumonia no meninjitis iha adisional hanesan ba protesaun nebe fo husi
vasina uluk nebe hasoru diptheria,tetanus,pertusis no HepB. Iha novidade foun
maka hetan extra protesaunn, ita no ita nia oan. Vasina foun sei fo iha tempu
hanesan iha fatin uluk. Vasia foun ninia efeitu kolateral la hanesan ida tuan
nian.

Bele explika klean liu kona ba moras nebe mak sei proteje no kontra ho
vasina foun?

Vasina foun sei aumenta protesaun hasoru maoras oi-oin, maibe importante
liu mak mak ba moras pneumonia no meninjitis. Pneumonia moras ida nebe
seriu liu husi via respiratory ida nebe moras ne’e mak causa mate ba labarik
sira iha Timor-Leste. Meninjitis mak infesaun seriu ba kakutak ou fatin seluk
nebe bele halo mate ou aliza labarik. Ida ne’e importante atu realiza ba moras
rua nebe bele cauza husi bacteria nebe diferente. Vasina pentavalent sei
proteje hasoru organisme nebe cauza ba moras pneumonia maibe laos hasoru
cauza pneumonia hotu. Maibe vasina ne’e sei hasoru no proteje organisme
nebe mak cauza husi cazu meninjitis. Nasaun nebe introduz ona vasina refere
hatun ona cazu meninjitis.

lha dalan seluk tan atu bele proteje hau nia familia husi moras?a

Vasina foun mak asaun pratiku atu prevene moras meninjitis. Ne’eba iha
pratiku oi-oin nebe diak, iha adisional ida atu halo imunizasaun, ne’e mak bele
redus risku husi sofrementu labarik husi moras pneumonia. Inklui mos:

+ Fo susu be’en kinur ba bebé durante fulan 6 permeiru
+ Labele tau bebe atu kontamina husi sigaru suhar
+ Kuidadu didiak labarik fo han diak no fo vitamina diak

+Kuidadu labarik ou hadook husi labarik balun nebe iha infesaun respiratoria.

+ Asegura katak labarik simu suplementariu vitamina A

Nota: introduzaun husi vasina tenki hare hanesan opportunidade atu
haforsa prestasaun servisu imunizasaun routina nian hotu.

4 )

e PROTEJE LABARIK HOTU HUSI MORAS PNEUMONIA NO
MENINGITE NE’EBE CAUZA HUSI Hib.

e DOZE TOLU HUSI VASINA PENTAVALENT BELE PROTEJE LABARIK
HASORU MORAS OIN LIMA — DIFTERIA, PERTUSSIS, TETANUS,
HEPATITIS B NO MORAS Hib (Meninjitis no pneumonia).

U J

Ministerio da Saude,

Republica Democratica de Timor-Leste, 2012

Ministerio
da Sadde

